
TROPI — FIGURE ZNACENJA U PRIJEVODIMA
KUR'ANA NA BOSANSKI JEZIK

SazZetak

Prijevod je svojevrsna kusnja za jezik na koji se prevodi, test
njegovih izrazajnih mogucnosti, ali i ispit sposobnosti i umjesnosti
prevodioca. Prevodenja , svetih knjiga™ su se ustrucavali i
najvrsniji prevodioci kako zbog izazova neponovljivosti forme tako
i zbog opreza prema eventualnom grijehu i(li) bogohuljenju kojeg
prijevod moze uzrokovati. Jer, izvorni tekst ostaje iznad svakog
prevodioceva podviga. No, ipak prevodenje BoZije rijeci, u nasem
slucaju Kur'ana, predstavilja jednu neminovnost, za Bosnjake i
nacionalni zadatak, svjedoci o njihovoj religijskoj pisanoj tradiciji
na bosanskom jeziku u odredenom vremenu.

Zbog toga prijevodi Kur'ana i zasluZuju ozbiljnu naucnu
analizu i odgovoran, visestran istraZivacki pristup, o kojem u
lingvistici, bosnistici posebno, nismo imali priliku puno citati.
Izuzetak cine knjige prof. dr. DZ. Lati¢a te njegovi naucni i strucni
radovi publicirani u Zborniku radova FIN-a. Ovo istrazivanje
obuhvata korpus od Cetiri poznata prijevoda Kur'ana na bosanski
Jjezik, i to: Besima Korkuta,” Mustafe Mlive® (kojem mnogi u nauci
osporavaju autenticnost, odnosno da je preveden neposredno s
arapskog originala), Enesa Karié¢a® i Esada Durakoviéa.”

' Vi§i asistent, Edukacijski ~ fakultet ~ Univerziteta u  Travniku,
nermin.susic@hotmail.com

Rad autora je dostavljen 26. 10. 2013. godine, a prihvacen za objavljivanje 9. 12.
2013. godine.

2 U daljem tekstu BK. Koristili smo se izdanjem Kur'an s prevodom, Kompleks
Hadimil-Haremejni Serifejni Melik Fahd, Medina, S. Arabija, 1992. Nije
naveden lektor ili korektor prijevoda. Korpus u ovom prijevodu je od pocetka do
21. str. (u svim prijevodima do 141. ajeta sure Al-Baqara) te od 582. do 604. str.
3 U daljem tekstu MM. Koristeno izdanje Kur'an sa arapskog na bosanski preveo
Mustafa Mlivo, Dom $tampe, Zenica, 1994. Korektura: Muhamed Pukié. Korpus
u ovom prijevodu je od pocetka do 29. str. (do 141. ajeta) te od 608. do 643. str.

* U daljem tekstu EK. Koristeno izdanje Kur'an s prijevodom na bosanski jezik,
Bosanska knjiga, Sarajevo, 1995. Lektor prijevoda je bio Senahid Halilovi¢, a

Takoder, zbog obimnosti grade predmet interesovanja smo
fokusirali na prvi i trideseti dzuz (prvih dvadeset i posljednjih
dvadeset stranica prijevoda Kur'ana®) iz kojih smo i preuzeli sve
primjere odredenih jezickih pojava i zakonomjernosti.

Temeljni ciljevi ovoga rada su: zapocinjanje i aktueliziranje
leksikoloskih i opcesemantickih istrazivanja prijevoda svetog
teksta, koji su gramaticki interesantni i stilogeni, istraZivanje
posebnosti leksicko-semantickog nivoa jezicke strukture prijevoda
Kur'ana, znanstveni doprinos proucavanju ove vrste diskursa.

Rad ima zadatak opisati, odnosno reinterpretirati teorijska
nacela leksicke semantike bosanskoga jezika na primjerima iz
korpusa, zatim afirmirati bosanski jezicki standard kroz isticanje
primjera koji doprinose ucvrs¢ivanju jezicke norme u svim
segmentima. U ostvarenju ciljeva i radnih zadataka koristene su
metode: monografska, deskriptivna, komparativna, kontrastivha i
leksikostilisticka.

Kur'anski tekst predstavija pravu riznicu i za stilisticku
interpretaciju (naravno, i ne samo stilisticku), a njegova literarna
perfekcija je dokaz njegovoga BozZanskog porijekla. U ovom radu
je registriran repertoar znacenjskih figura — tropa, karakteristicni
konteksti u kojima funkcioniraju, njihovo znacenje i upotreba.

Stilistika, ma kako uspjesna bila, ne moze prodrijeti u tajnu
kur'anskog idZaza (nadnaravnosti), , kao Sto anatomija ne moze
prodrijeti u tajnu stvaranja*“.

Kljucéne rijeci: tropi, leksicko-semanticke figure, stilem, metafora,
metonimija, sinegdoha, perifraza, epitet, personifikacija, poredenje
Uvod

Znacajno dug period nase historije u lingvistici, ali 1 drugim
naukama, ostali smo uskra¢eni mogucnosti upoznavanja s
religijskim tekstovima, modelima njihove univerzalne poruke, kao i

korektor Biljana Radulovié. Korpus u ovom prijevodu je od pocetka do 21. str.
(do 141. ajeta) te od 582. do 605. str.

> U daljem tekstu ED. Koristeno izdanje Kur'an s prijevodom na bosanski jezik,
Svjetlost, Sarajevo, 2004. Lektor je bila Mersija Cehi¢. Korpus u ovom prijevodu
je od pocetka do 21. str. (do 141. ajeta) te od 582. do 605. str.

% Kur'an je podijeljen u trideset dijelova (dZuzova). Oni se dalje dijele na 114
sura, rasporedenih uglavnom prema duzini, a sure sadrze ajete, reenice, kojih je
u Kur'anu preko Sest hiljada. Kur'an je najcitanija, najprepisivanija,
najtumacenija i najpamcenija knjiga na svijetu.

s medijem, odnosno jezickim materijalom posredstvom kojeg je
Uzviseni Bog komunicirao sa stvorenjima daju¢i im kodeks
vjerovanja i Zivljenja. Kur'an je posljednji pisani trag te metafizicke
komunikacije izmedu Boga i ¢ovjeka, ostao je zasigurno neiscrpna
literarna baza za sve profile naucnika i istraZivaca, lingvista
posebno.

Kur'anski tekst je prepun knjizevnoestetskih vrijednosti, ali to
nije umjetnicki tekst jer mu te vrijednosti nisu cilj kao u umjetnosti,
a njegov stil je u krajnjem argumentativan.

O njegovom stilu, kako veli prof. Kari¢, moderni istraziva¢
moze raspravljati samo onda kada iscijepa kur'anska poglavlja na
kraée cjeline; sastoji se iz ajeta neobi¢no snaznog emotivnog ritma.
Jezicki materijal obavezno utjece na karakter informacije koja se
prenosi.

Pojam stila povezan je s jezickim varijetetima, s razlicitim
mogucnostima prijenosa misli i informacija. To je nacin jezickog
izrazavanja objedinjen ponovljenom vrstom lingvistickog izbora.

,Kur'anski stil odaje jasnocu, neposrednost i dinamizam u
svojim slikama tako da apstraktne ideje dobijaju oblik i1 kretanje;
psiholoska stanja postaju predoc¢ljiva slikom 1 prizorima; dogadaji i
scene, predanja se pretvaraju u aktuelne i dramaticne pojavnosti;
ljudski tipovi se oslikavaju kao sadasnja i ziva bica; a ljudska
priroda postaje otjelovljena i vidljiva.* (Kari¢, 1998:505)

Kur'an slikovitost postize metaforskom upotrebom rijeci,
slikovitim uporedbama, a slikovitost daje jeziku ekspresiju i
ljepotu, a put od ideje prema rijeci i jezickom stilu vodi uglavnom
preko slika. Kur'an nudi mnos§tvo tumacenja u onim svojim
dijelovima u kojima dominira poetska funkcija jezika.

,Naime, pada u oCi da primjeri koje arapski stilistiCari
navode kao najuspjelije za pojedine stilske figure potjecu vrlo Cesto
iz prijeislamske arabljanske poezije, iz Kur'ana i jo§ ponekog djela
koje je wu tradiciji ocijenjeno kao izuzetna, ali limitirajuca
vrijednost.” (Durakovi¢, 2005:129)

Zaista ve¢ viSe od Cetrnaest stoljeca Kur'an se slovi, izmedu
ostalog, 1 najsavrSenijim knjizevnim uzorkom arapskog jezika. U
kur'anskom svijetu je sve skladno, od uzvisenog nadahnuéa do
blistavog stila. Koliko je vazno znati stilsku dimenziju Teksta
govori i stilski valerm npr. umjesto semanticki adekvatnog izraza
»pisati, zapisivati“ upotrebljava se ,,poucava peru®, zatim vazno
pitanje, npr. Zeli li se nagomilavanjem veznika posti¢i zvukovni
efekat ili sugerirati odredeni skriveni smisao.

Slavisticka nauka, kaze prof. Risti¢ (2004:15), dala je
znacajan doprinos izu¢avanju fenomena ekspresivnosti, tako da se
ti rezultati mogu primjenjivati u leksikografiji, prevodenju, uéenju,
usvajanju jezika i dr. Ona ekspresivnu leksiku odreduje kao
funkcionalno-stilski markiran sloj suprotstavljen neutralnom sloju.
Takoder navodi rezultate studije ruske lingvistkinje Kuznjecove
prema kojoj stilski markirane rijeci ¢ine 10% opcéeknjizevnog
rje¢nickog fonda. Ona smatra da se na opéem semantickom planu
konotativna semantika pokazuje slozenijom od denotativne i u
pogledu informacija i u pogledu elemenata koje sadrzi.

N. S. Trubetzkoy i R. Jakobson bili su prvi lingvisti koji su
na nau¢no argumentiran nafin govorili o pojmu markiranosti.
Markirane mogu biti jezicke jedinice na svim nivoima lingvisticke
analize. Kada se kaze da je neka jezicka jedinica stilski markirana
(obiljezena), podrazumijeva se da ona posjeduje dodatno stilsko
obiljezje, tj. dodatnu stilsku obavijest u odnosu na jezicke jedinice
koje su stilski neutralne.

Ragib Ishafani, jezikoslovac i semanticar Kur'ana, kaze da je
Kur'an sabrao i nadmasio sve forme stilski organiziranog jezika.
Svaka rije¢ u Kur'anu ima vlastito konvencionalno znacenje, svaka
ima svoju funkciju u re€enici i svaka ima svoje stilsko mjesto u
reCenickom nizu. Vazno je napomenuti i to da je Kur'an i ranije
lingvisticki tumacen.

»Metod lingvistickog tumacenja Kur'ana polazi s podrucja
jezika Kur'ana 1 njegovu poruku propituje kroz njegov jezik. Rijeci
Kur'ana se proucavaju prvenstveno kroz svoju etimologiju, moraju
se zatim znati u jednini, dvojini i mnozini. Dosta paznje posvecuje
se 1 kolokaciji kur'anskih rije¢i, zatim vlastitim imenicama ljudi,
krajeva, naroda itd. koji su spomenuti u Kur'anu. Ovaj metod dosta
paznje posvecuje i rije¢ima stranoga porijekla u Kur'anu, premda se
u novijim arapskim djelima govori da Kur'an ne sadrzi strane rijeci
uopce. (...) Nesumnjivo je da je Perzijanac ZamahSeri usavrSio
kako lingvisticko, tako 1 stilisticko tumacenje Kur'ana. Ovaj metod
tumacenja Kur'ana urodio je plodom brojnih djela o metafori u
Kur'anu, te teSkim i1 problemati¢nim rije¢ima Kur'ana. Ibn-Abbas i
Ebu-Ubejde uzimaju se kao utemeljitelji kako lingvistickog tako 1
stilistickog tumacenja Kur'ana.* (Kari¢, 1988:159)

Stil Kur'ana nema proslosti, ni buduénosti, tj. prije njega niko
nije govorio ovakvim stilom, a ni poslije niko nije mogao, pored
svih kur'anskih izazova, natjecati se s njim ili ga kopirati.

Tropi / leksi¢ko-semanticke figure

Bez stilskih figura jezik bi djelovao siromasno i nemo¢no da
iskaZe sve nijanse znacenja, odnosno punije i obuhvatnije znacenje.
Kad jednoj rije¢i ili nekom izrazu zamijenimo, dodamo ili
prosirimo znacenje, dobijamo figuru. ,,Nuzno je svratiti pozornost
na raspravu Ignaza Goldzihera o tri vazna hermeneuticka termina u
Zamahserijevom komentaru Kur'ana. (Kari¢, 1990:145-147) To su:

a) tahjil — mastoviti izraz ili  poetske  slike
(phantasieausdrucke, poetische bilder, arapski),

b) temsil — saopsStavanje poruke Kur'ana posredstvom
navodenja primjera,

c) tasvir — predoCavanje neuobicajenih  primjera
(veranschaulichung).

Prema Goldziheru, Zamahseri je uveo ova tri termina (tahyjil,
temsil 1 tasvir) u svoju hermeneutiku Kur'ana i legitimizirao
vjerovanje u stvarnom postojanju stilskih figura u kur'anskom
diskursu kako bi opravdao svoja mu'tezilijska vjerovanja o Bogu
punom antropomorfizma i antropoteizma.

Zamahseri je u nacelu smatrao da se bez stilskih figura
Kur'an ne moZe pravilno shvatiti. Bez njih se dobiva iskrivljena
koncepcija Boga u islamu. Ako se sintagme (u biti genitivne veze)
»Bozija ruka® (jedullah), ,,Bozije oko* (ajnullah), ,.Bozija strana‘“
(dzenbullah), ,Bozija dusSa“ (mefsullah), ,Bozija noga“
(kademuhu), ,,Bozija blizina* (kurbullah) 1 drugi sliéni kur'anski
iskazi o Bogu doslovno prevedu, od transcendentalnih koncepcija
Allaha ne ostaje u prijevodu gotovo niSta, naprotiv, dobija se kip
,»k0ji na Sudnjem danu zemlju drzi svojim Sakama, a nebesa mota
ispod svoje desnice®.

Kur'an se odlikuje rijec¢ima, sintagmama i pasazima Sirokih
znacenja. U prijevodu uvijek dobijamo samo jednu njihovu
dimenziju, otuda se prevodioci medu sobom ne slazu, mnogi tvrde
da imaju bolje rjesenje, da su prenijeli sva znacenja 1 cjeloviti
smisao Kur'ana.

U analizi figura, prema Kovacevicu (2000), uvijek
ukljucujemo dva plana:

1. lingvisticki (odrediti jezicku strukturu figure) i

2. stilisti¢ki (odrediti mjesto figure u sistemu podudarnih i

sli¢nih izraza).

Ovdje ¢e biti tretirani tropi (gré. tropos — ,,obrat”) — figure
koje pocivaju na promjeni znacenja.

Metafora

Za metaforu se moze re¢i da uziva poseban status i da je
najpoznatiji trop. Nije samo predmet izucavanja teoretiCara
knjizevnosti i lingvista, ve¢ se, u novije vrijeme, sve vise njome
bave i filozofi, psiholozi, teolozi, sociolozi i drugi. Prema vjerenju
mnogih autoriteta metafora je kraljica svih tropa te se svi oni mogu
posmatrati uz metaforu.

Neki smatraju da u Kuranu nema metaforickih
upotrijebljenih rije¢i (npr. Ibnul-Qass). Metaforicko znacenje je,
prema njima, nesto titravo, nesto S$to ne postoji u jeziku kao pravo
znacenje. Metafora je, istiCu oni, brat lazi (ehul-kizbi), a Kur'an je
Cist od toga (munezzehun 'anhu). Drugi, pak, ne dijele takvo
miSljenje. Oni tvrde da je metafora prisutna u Kur'anu, da Kur'an
koristi rijeci u njihovom metaforickom znac¢enju (Ramic¢, 2007:91).

Metafora i1 poredenje uspostavljaju nove odnose medu
predmetima i vrlo su znacajni u formiranju poetskih znacenja,
imaju ogroman semanticki znacaj, a metonimija i sinegdoha samo
naglaSavaju postojece odnose. Razlika izmedu poredenja i metafore
je u tome Sto je poredenje eksplicitno, a metafora implicitna, ali
kona¢no proistiCu iz istog zapazanja sli¢nosti. (Muratagi¢-Tuna,
1993:161)

Metafora je naprikladniji stilem za oblikovanje poetske slike
rije¢ju, kaze Antica AntoS. Metafora podrazumijeva stvaralacko
zapazanje  sliCnosti medu razliCitim pojavama, Stavise,
identificiranje tih pojava, njihovo stapanje u nekom zajedni¢kom ili
sli¢nom svojstvu.

Vec¢ je Aristotel u svojoj Poetici istaknuo da je metafora
Lintuitivno percipiranje sli¢nosti medu razli¢itim pojavama* i, osim
toga, oznaCio metaforu kao najizrazitije sredstvo pjesnickoga
govora. Metafora je veoma staro semantostilisticko sredstvo izraza.
Dobra metafora zgusnjava znacenje rijeci, a izrazu daje duh i ritam.

Metaforu, dakle, mnogi teoretiCari opisuju kao skraceno
poredenje, tj. kao takvo poredenje u kojem se ne kazuje Sta se s
¢ime uporeduje nego se jedino iskazuje drugi na¢in poredenja, iako
se metafora ne moze svesti na poredenje. Drugi teoretiCari, opet,
nisu skloni da metaforu razmatraju kao prenosenje znacenja, nego
je radije shvacaju kao zamjenu znacenja jedne rijei znacenjem
druge rijeci. Metafora je na taj na¢in shvacena kao figura u kojoj se
jedna rije¢ upotrebljava umjesto druge, odnosno ¢ak kao posebna

metoda opisivanja koja izjednacava jednu stvar s drugom na taj
nacin $to prvu uzima kao da je druga. (Solar, 1997:76, 77)

Razliku izmedu poredenja i metafore najbolje objaSnjava
Durakovi¢ kada kaze da je poredenje svjesno suzdrzavanje, ono
naglasava, zapravo, razlikovanje samim tim S§to je poredenje
sadrzaja i sredstva i na taj nacin je intenzificiranje zaustavljeno tek
Sto je pocelo; metafora je oslobodena takvih ograni¢enja i ona se u
poletnom oslobadanju stega u figuri poredenja intenzivira do
poistovjeéivanja. U poredenju prenosenje nije realizirano, a u
metafori jest, i to na takav nacin da sadrzaj trijumfalno nadmasuje
sredstvo samom sposobno$éu da preuzme ime sredstva
preuzimajuci ono $to je najbitnije za njega.

Za metaforu ¢emo ista¢i jo§S da joj nije karakteristino
lociranje u vremenu i da je stilska dominanta Kur'ana.

»10 S§to Kur'an naziva ¢itav niz onosvjetskih uzitaka
Dzennetom (Vrtom) ne znaci da je to zaista u doslovnom smislu
Vrt, vec je to efektno knjizevno sredstvo upotrebljeno da bi se zbir
tih zadovoljstava/nagrada najuspjeSnije predstavio. Preciznije
receno, kur'anske eshatoloSske metafore (ovdje je to DZennet)
predstavljaju namjerno i ocigledno odsustvo teznje da se jezikom
znanosti ili nekakvim najvi§im racionalnim razlaganjem predstavi
nesto Sto je potpuno nepoznato svim nasim iskustvima i ¢ulima.*
(Durakovi¢, 2000:13)

U nastavku ¢emo dati primjere metafore iz korpusa,
analizirati njenu strukturu, zajednicki semanticki faktor te obratiti
paznju na to kako su prevodioci prepoznali i prenijeli metaforu u
svojim prijevodima.

(78:6) Zar Zemlju posteljom nismo ucinili, (BK)

Zar nismo ucinili Zemlju posteljom, (MM)

Zar Zemlju nismo posteljom ucinili, (EK)

Zar nismo Zemlju posteljom nacinili, (ED)
U ovom primjeru, sadrzaj metafore je Zemlja, a sredstvo postelja.
Skre¢e nam se paznja da pogledamo koje se sve blagodati skrivaju
na Zemlji i da o tome razmislimo. Kao §to vidimo, sva cetiri
prevodioca su prepoznala metaforu i shodno tome je i preveli.
(78:7) i planine stubovima, (BK)

A brda klinovima, (MM)

a planine stubovima, (EK)

I planine kao da su stupovi, (ED)
Sadrzaj metafore su planine, a sredstvo stubovi. U Kur'anu se brda i
planine oznacavaju kao stubovi §to predstavlja simbol &vrstine 1

ravnoteze. Ovu metaforu su prenijeli BK, MM i EK, dok je ED
prevodi poredenjem. Vjerovatno je razlog tome Sto on pokusava da
prenese rimu buduci da se kraj ovog ajeta rimuje s prethodnim i
sljede¢im kao Sto je to rimovano i u izvorniku.
(78:9) i san vas pocinkom ucinili, (BK)

1 ucinili san vas odmorom, (MM)

i san vasim smirajem ucinili, (EK)

1 san vas smirajem smo ucinili, (ED)
Sadrzaj ove metafore je san, a sredstvo smiraj, po¢inak. Allah daje
san kao odmor od aktivnosti i uenja i dovodi ¢ovjeka u poziciju
izmedu smrti i Zivota, osigurava mu tjelesni i psihi¢ki odmor, vraca
snagu, obnavlja milione ¢elija tijela. Novija istrazivanja na polju
psihologije otkrivaju da pomanjkanje sna moze ubiti covjeka brze
nego glad.
(78:10)i no¢ pokrivacem dali, (BK)

1 ucinili no¢ pokrivkom (MM)

i no¢ odjecom dali, (EK)

I od noc¢i smo ruho nacinili, (ED)
U ovoj metafori sadrzaj je no¢, a sredstvo odjeca, pokrivac, ruho.
Tama no¢i je poput omotaca, poput odje¢e. Onako kako nas odjeca
Stiti od hladno¢e 1 vruine, tako nam 1 ovaj pokriva¢ noci
omogucava opustanje od teskih dnevih aktivnosti, trke za zivotnim
potrebama i unutrasnjih napetosti.
(78:13) i svjetiljku plamtecu postavili? (BK)

I nacinili svjetiljku plamtecu (MM)

i svjetiljku buktecu nacinili?! (EK)

1 svjetiljku plamsajucu postavili, (ED)
Svjetiljka na koju se ovdje misli je sjajno Sunce koje daje toplotu i
svjetlost neophodnu za Zivot svih bi¢a na Zemlji. Sunce nam se
ponekad, zaista, ¢ini kao svjetiljka koja gori i1 obasjava puteve pa
tako 1 ova rije¢ izgleda kao najadekvatnija. Sva Cetiri prevodioca su
je prevela istom metaforom, ali se razlikuju njeni atributi.
(78:21)DzZehennem Ce zasjeda postati, (BK)

Uistinu, DZehennem ce busija biti (MM)

Zbilja, dZehennem zasjeda bit ¢e, (EK)

DzZehennem ¢ce zasjeda postati, (ED)
U ovoj metafori, sadrzaj je Dzehennem, a sredstvo zasjeda.
Dzehennem prijeti svakom od nas te stoga trebamo biti krajnje
budni i oprezni kako ne bi postao nase kona¢no boraviste iz koga
nema povratka. Ovdje se Zeli upozoriti ¢ovjek da pripazi na svoja

djela, da ne ¢ini ono S$to ¢e ga odvesti u zasjedu. I ovu metaforu
navedeni prevodioci prevode na isti na¢in.
(80:40)a na nekim licima toga dana bit ¢e prasina, (BK)
1 bi¢e lica Tog dana — na njima prasina, (MM)
a na nekojim licima toga ¢e dana biti prasina, (EK)
Na nekim licima toga Dana bit ¢e prasine, (ED)
Prasina na licu simbolizira poniZenje, tugu, o¢aj. PraSina na licima
nevjernika i grjesnika je u suprotnosti prema bljestavoj svjetlosti na
licima pravovjernih. Svi prevodioci prevode metaforom.
(81:18)i zorom kada dise, (BK)
1 jutrom, kad dise, (MM)
i zorom kada dise (EK)
1 tako Mi jutra pri njegovu disanju (ED)
U ovoj metafori sadrzaj je jutro, zora, a sredstvo je Zivot, disanje je
znak zivota zivih bi¢a. U ovom ajetu se isti¢e zivahnost, zora kao
da je ziva, kao da diSe. Njen duh je svjetlo koje nastupa nakon
tamne no¢i kada se sve budi iz sna, iz nekog mrtvila i iznova udise
Zivot.
(82:13)Cestiti ée sigurno u dzennet, (BK)
Uistinu, pravedni ¢e u zadovoljstvo (MM)
Cestiti e, zbilja, u dzennet, (EK)
Zasigurno, cCestiti ¢e Blagodat da uZivaju, (ED)
U ovom primjeru, sadrzaj metafore je DZennet, a sredstvo blagodat.
Ajetom se saopcava da ¢e Cestiti vjernici uzivati u blagodatima
zbog svojih djela. Nije reCeno da ¢e oni u Dzennet, ali se na to
misli jer je to mjesto uZivanja i najve¢ih blagodati koje ¢e biti
ukazane iskrenim vjernicima. Rije¢ blagodat je upotrijebljena u
znacenju rijeci DZennet.
(84:7-8) onaj kome bude knjiga njegova u desnu ruku njegovu data
lako ¢e racun poloZiti (BK)
Pa, kome se da knjiga njegova u desnicu njegovu, pa bice
obracunat obracunom lahkim, (MM)
onaj kome bude knjiga njegova u desnicu njegovu data,
lahko ¢e racun svidjeti, (EK)
Kome se nade u desnici Knjiga, Taj ce lahko racun
poloziti, (ED)
Sadrzaj metafore je uspjeh pri polaganju racuna, a sredstvo je
knjiga u desnoj ruci. Ovdje se polaganje racuna Koristi u smislu
pokazivanja i izlaganja djela pred Gospodarom. U Kur'anu se pravi
razlika izmedu onih koji ¢e svoju knjigu dobiti u desnu i onih koji
¢e je dobiti u lijevu ruku. Desna ruka simbolizira ispravnost,

pozitivnost, istinitost, $to se i vidi iz toga da ¢e oni koji svoju
knjigu djela dobiju u desnu ruku lahko poloziti ra¢un.
(86:11)1 tako mi neba puna kise (BK)
Tako mi neba punog vracanja, (MM)
1 tako Mi neba kisnoga, (EK)
Tako mi Neba velikog koje ozivljenje posjeduje, (ED)
U ovoj metafori sadrzaj je nebo, a sredstvo je kiSa koja obnavlja
zivot. Na ovom myjestu se Allah zaklinje Nebom s kojeg se spusta
kiSa Sto predstavlja milost za sva ziva bia na zemlji. Izraz
povratak neba u arapskom jeziku sluzi za oznacavanje kiSe koja
pada s neba u procesu koji se ponavlja. Kisa ozivljava suhu zemlju
i daje da iz nje ponovo iznikne vegetacija koja je opskrba
stvorenjima. Za razliku od ostalih koji su metaforu povratak neba
interpretirali, Durakovi¢ je prepoznao metaforu te je tako i preveo.
(88:6-7) kada drugog jela osim trnja nece imati, koje nece ni
ugojiti ni glad utoliti. (BK)
Nece biti hrane za njih, izuzev od trna, Nece ugojiti, niti
protiv gladi koristiti. (MM)
nije im tada jela drugoga osim trnja, koje ne deblja, nit’
glad utoljava. (EK)
Osim trnja nece imati drugoga jela, Koje ne godi niti glad
utoljava; (ED)
Sadrzaj metafore je kazna, patnja i poniZenje, a sredstvo jelo od
trnja. Arapski termin al-dari' predstavlja jednu vrstu niskog
trnovitog rastinja koje pasu deve dok je mlado i zeleno, ali kad
sazri, ni deve ga ne mogu jesti jer postaje otrovno. Ova vrsta
dzehennemskog jela simboli¢no predstavlja potpunu bespomoénost
1 poniZenje.
(89:13)pa je Gospodar tvoj — bic¢ patnje na njih spustio, (BK)
Zato je Gospodar tvoj pustio na njih bic kazne. (MM)
pa je Gospodar tvoj spustio na njih bic¢ patnje, (EK)
Pa Gospodar tvoj sruci na njih bic¢ kazneni: (ED)
Bi¢ se koristi kao simbol za kaznu te je ova metafora upotrijebljena
u znacenju Zestoke kazne koja stize grjesne narode.
(90:10)i dobro i zlo mu objasnili? (BK)
1 uputili ga stazama dvjema? (MM)
i nadahnuli ga da dobro i zlo znade! (EK)
1 uputili ga na dva puta vrletna?! (ED)
Sadrzaj poredenja je put dobra i put zla, a sredstvo dva puta vrletna.
Arapski izraz nagd ovdje znadi uzdignuti put — smjer. Dva puta o
kojima se u ovom ajetu govori su put dobra i put zla. Mi smo

obdareni sposobnos$¢u rasudivanja da izaberemo svoj nagd. U
prijevodima primjecujemo da je samo Durakovi¢ ovaj ajet preveo
metaforom.
(99:7-8) onaj ko bude uradio koliko trun dobra — vidjece ga, a
onaj ko bude uradio koliko trun zla — vidjece ga. (BK)
Pa ko je uradio tezinu atoma dobrog, vidjece ga, A ko je
uradio te¢inu atoma zla, vidjece ga. (MM)
pa, ko bude ucinio koliko trunku dobra — vidjet ¢e ga, a
ko bude ucinio koliko trunku zla — vidjet ¢e ga! (EK)
Jer — ko trun dobra ucini, on ¢e ga vidjeti, I trun zla ko
ucini, on ¢e ga vidjeti. (ED)
Sadrzaji metafore su nagrada za najmanje dobro djelo i kazna za
najmanje loSe djelo, a sredstvo je trunka dobra i trunka zla koja ¢e
se vidjeti. Ovaj ajet na izuzetan nalin govori o Allahovoj
pravednosti 1 tome kako niko na buducem svijetu nece biti zakinut
kad je u pitanju vrjednovanje djela.
(101:6-7) Onaj u koga njegova dobra djela budu teska — u ugodnu
Zivotu ¢e Zivjeti, (BK)
Pa onaj cije mjere budu teske, Pa on ¢e u Zivotu
zadovoljstva biti. (MM)
Onaj u koga terezije dobra pretegnu — taj ce Zivjeti u
zZivotu ugodnu, (EK)
Onaj cije breme ce tada tesko biti Taj ¢e lagodno Zivjeti,
(ED)
Vaganje djela je simbol za obracun na Sudnjem danu i nastojanje
da se putem takvog mjerenja nikom ne nanese Steta. Tezina i
lahkoca vage govore nam o vrijednostima djela neke osobe, koja ¢e
u skladu s onim S§to pretegne na vagi, dobiti svoju nagradu.
(102:1-2) Zaokuplja vas nastojanje da sto imucniji budete sve dok
grobove ne naselite. (BK)
Odvraca vas uvecavanje, Dok greblja ne posjetite.
(MM)
Zaokuplja vas nadmetanje u zgrtanju imetka sve dok
grobove ne posjetite! (EK)
U zgrtanju nehajni postajete, Sve dok mezare ne
pohodite. (ED)
Ovaj ajet upozorava na to da je Covjek pohlepan za imetkom i
ostalim dobrima ovoga svijeta te nastojeé¢i da ga skupi §to vise, on
postaje nehajan prema svojim obavezama prema Gospodaru. Mezar
je simbol kraja zivota na ovom svijetu i smrti koja neminovno

slijedi. Kada dode zadnji ¢as, ¢ovjek ¢e tada shvatiti da je ta utrka
za imetkom bila uzaludna. Ova metafora je prevedena na isti nacin.
(111:4-5) i Zena njegova koja spletkari; o vratu njenu bit ¢e uze od
licine usukane! (BK)
I Zena njegova, nosacica drva; Na vratu njenom bice
konop od palmina lika. (MM)
i Zena njegova Sto drvlje nosi, o vratu njezinu bit ¢e uze
od licine usukane! (EK)
1 Zena njegova koja drvlje nosi Na vratu ¢e konopac od
like palmine imati! (ED)
Sadrzaj metafore je zena koja pravi smutnju i koja je sklona
spletkama, a sredstvo zena koja nosi drvlje. Izraz Zena koja nosi
drvilje oznaCava zenu koja je sklona spletkama kako bi potpalila
plamen mrznje medu ljudima, mrznju potpiruje. Drugi ajet
oznacava da ¢e ona biti ponizena i kaznjena zbog svojih postupaka,
a kaznjena je i time $to je na ovako sraman nacin spomenuta u
Kur'anu.

Problem shvatanja metafore je zaokupljao covjeka od
davnina i mnogo je prostora i vremena utroSeno da se on rijesi.
Izgleda da bi bez metafore nas govor bio jako otezan, ¢ak ponekad
i nemogu¢. Nas jezik i cjelokupno poimanje svijeta je metaforicno,
mada mi toga, uglavnom, nismo svjesni.

Kad je u pitanju Kur'an, metafore su ceste i kao knjizevni
ukrasi, proizvode snazne efekte. Na drugoj strani, one nam svojim
izvanrednim imaginativnim moc¢ima pomocu fizickog tumace nesto
metafizicko, ono $to je s one strane naSeg iskustva, namecuci se
kao jedino sredstvo u jeziku kojim je to moguce predstaviti.
Imajuéi ovo u vidu, lahko se da zakljuciti da su one nezgodne za
prevodenje te da prevodilac mora biti vjest 1 oprezan kako ne bi
upao u zamku da je interpretira, umjesto da je prenese. Na kraju
smo u prilici zakljuiti da se metaforom sluze svi prevodioci
Kur'ana.

Metonimija

Ako se krene od anticke podjele stilskih figura, onda su, uz
metaforu, metonimija i sinegdoha osnovni tropi. Metonimija dolazi
od gré. rije¢i metonomazo — preimenujem, nadjenem drugo ime.

Po opéeprihvaCenom misljenju Romana Jakobsona,
metaforski 1 metonimijski princip dva su osnovna principa
organizacije 1 ispoljavanja jezika. Metonimija podrazumijeva

supstituciju jednog znaka drugim, s tim da izmedu tih znakova
nema znafenjske povezanosti, nego tu supstituciju omoguéava
logicka veza njihovih denotata. Teorijski neograni¢en broj
metonimijskih prijenosa svodi se na pet op¢ih tipova logicke veze
izmedu predmeta i pojava koje omoguéavaju metonimiju, a to su:
lokalna (prostorna) veza, temporalna (vremenska) veza, kauzalna
(uzro¢no-posljedicna), posesivna i partitivna veza. (Kovacevic,
2000:41-42)

Pogledajmo to u primjerima.
(103:2) Covjek, doista, gubi (BK); Uistinu, c¢ovjek je na gubitku
(MM); Covjek je na gubitku, doista (EK); Covjek je na gubitku,
doista (ED) — ¢ovjek umjesto ljudi.
(88:8) Neka lica toga dana bice radosna (BK); Lica ¢e Tog dana
biti bezbrizna (MM); A nekoja lica Toga dana bit ¢e razdragana
(EK); Neka lica ¢e tog Dana biti ozarena (ED) — lica umjesto tijela.

Sinegdoha

To je stilska figura kod koje se leksemom koja oznacava dio
imenuje cjelina, ili obrnuto: leksemom kojom se imenuje cjelina
oznacava se dio te cjeline. Dakle, sinegdoha se u osnovi sastoji od
suzavanja ili proSirivanja uobicCajenog plana sadrzaja neke rijeci.
Dolazi od gr¢. rijeci synecdoche — preneseno znacenje rijeci kod
kojeg se zamjenjuju imena pojmova koji znace vise ili manje od
onoga Sto Sto se njima obi¢no kaze, zamjena cjeline dijelom.

Moze se shvatiti kao samostalan trop ili vrsta metonimije u
kojoj se dio uzima za cjelinu. Funkcionira na brisanju konteksta,
zamjeni cjeline dijelom 1 dijela cjelinom, upotrebi jednine umjesto
mnozine 1 obrnuto (Solar, 1997:326). Gotovo u svim priru¢nicima
sinegdoha je definirana kao prijenos dijela cjeline na samu cjelinu.

»U ovim stilskim figurama jedan se predmet ili pojam
izrazava drugim predmetom s kojim je u nekoj logickoj
(vremenskoj, prostornoj, uzro¢noj) vezi. Izmedu metonimije i
sinegdohe (kao njezine podvrste) razlika se sastoji u tome $to se u
ovoj drugoj figuri dio poredi s cjelinom (pars pro i toto) ili cjelina s
dijelom (totum pro i parte), jednina s mnozinom, i obrnuto, te
jedinka s vrstom. Arapska stilistika ne pravi razliku izmedu ovih
dviju stilskih figura nego ih obje naziva jednim imenom el-
medzazu'l-mursel.“ (Lati¢, 2001:198) Imamo samo jedan primjer u
korpusu:

(111:1) propale ruke Ebu Lehebove (MM); propale, da Bog da,
ruke Ebu Lehebove (EK); neka stradaju ruke Ebu Lehebove (ED).
BK prevodi neka proradne Ebu Leheb.

ED upotrebljava glagol ,stradati“ umjesto ,propasti“ kao kod
ostalih, Sto dodatno precizira znacenje iskaza jer se preskace i gubi
dio nenuzne metaforizacije glagola propasti. Naime, ovaj glagol ée
u procesu polisemantizacije 1 metaforizacije dobiti pravo znacenje
glagola ,,nastradati®.

Poredenje

O metafori i poredenju, neiscrpnoj temi, mnogi su pisali,
kako strani tako i na$i autori. Ipak, malo je radova koji obraduju
poredenje i metaforu na korpusu nekog sakralnog teksta, posebno
Kur'ana. Stoga bi se nase opredjeljenje za ovu temu moglo smatrati
tek malim pokuSajem da se, onoliko koliko je to u naSoj
mogucénosti, ova neiscrpna tema osvijetli. Poredenje prerasta u
metaforu kada se isklju¢i poredbena partikula 1 jedan
korelat/konstituent.

Metafora se ,prizemljuje* i ,reducira® kada se uvedu
partikula 1 drugi korelat. Poredenje u evropskoj stilistici spada u
stilske figure, dok se u klasi¢noj arapskoj stilistici ('i/m al-balaga)
ono izu€ava u 'ilm al-bayanu, tj. grani stilistike koja se bavi
tropima (metafora, metonimija sa sinegdohom i alegorija) i
poredenjem.

Klasi¢ni arapski stilistiCari nisu jedinstveni u tome da li
poredenje uvrstiti u poglavlje o tropima. Jedni smatraju da
poredenju nije mjesto medu tropima jer pociva na
konvencionalnom znacenju rije¢i. Drugi su, pak, miSljenja da
metafora pociva na poredenju te je tako poredenje ostalo dijelom
ilm al-bayana. Dakle, poredenje nije trop, mada se izuCava u
poglavlju o tropima. Izmedu arapskog i1 evropskog definiranja
poredenja ne nalazimo sustinske razlike.

Poredba ili komparacija (prema latinskom comparatio,
usporedivanje) nastaje kad se nesto s ne¢im poredi na temelju nekih
zajedniCkih osobina koje redovno nisu neposredno uocljive. (Solar,
1997:84)

U jeziku poredba ima i racionalnu i emocionalnu funkciju,
sluzi isticanju nekog svojstva predmeta ili pojava tako da se rijeci,
nosioci tih svojstava, dovedu u odnos poredbe.

Pojam (rije¢ — nosilac svojstva) koji se usporeduje (primum
comparationis) dovodi se u odnos poredbe s pojmom (rijecju —
nosiocem svojstva) s kojim se usporeduje (secundum
comparationis).  Svojstvo  koje se usporeduje (tertium
comparationis) zajednicko je i prvom i drugom c¢lanu, ali je u
onome c¢lanu s kojim se usporeduje prvi pojam to svojstvo
zastupljeno u mnogo vecéoj ili mnogo manjoj mjeri. Zato se i
svojstvo u prvome c¢lanu poredbe na taj nacin posebno istiCe.
Budu¢i da je u pitanju usporedivanje znacenja, a rjede oznaka, i
poredba je semantosilem.

Cini se da klasi¢ni arapski stilisti¢ari nisu $tedili truda kada
su u pitanju podjele i vrste poredenja, ali im se zamjera to $to su
zapostavili njegove stilisticke i upotrebne vrijednosti.

Cilj poredenja moze biti objasnjenje mogucnosti stanja
predmeta, kad se predmetu pripisuje nesto neobi¢no pa se ¢udenje
o tome moze otkloniti navodenjem neceg njemu sli¢nog,
uljepSavanje predmeta poredenja kad se neSto Zzeli posebno
istaknuti, objasniti i sli¢no.

Nakon Sto smo predstavili poredenje, dat ¢emo 1 primjere
koje smo pronasli u korpusu te ¢emo ih analizirati strukturno,
posebno razmatrajuci zajednicko svojstvo konstituenata poredenja.
(2:74) kao kamen su ili jos tvrda (BK)

te ona bila kao kamen ili tvrda (MM)

kao kamen ili jos tvrda postadose (EK)

ona su kao stijenje (ED)
Ovim primjerom se istice snaga, mo¢ 1 izdrzljivost.
(101:4)Toga ¢e dana ljudi biti kao leptiri rastrkani, (BK)

Dan kad ljudi kao leptiri rastrkani budu (MM)

Toga ¢e dana ljudi biti kao leptiri rastrkani, (EK)

Toga Dana ¢e ljudi kao leptiri biti rastrkani, (ED)
Ovim poredenjem UzviSeni Zeli predociti sliku sveopéeg meteza,
straha 1 bespomoc¢nosti koji ¢e vladati na Sudnjem danu kada ¢e
svaki Covjek brinuti samo za sebe. Takoder, ovdje se Zeli naglasiti i
razlika izmedu ljudi i leptira. Ljudi obi¢no traze drustvo, dok
leptire naj¢esée vidimo pojedina¢no, gotovo nikad dva zajedno.
(101:5) a planine kao sarena vuna is¢upana. (BK)

1 budu brda kao vuna ras¢upana (MM)

a planine ¢e biti kao Sarena vuna izgrebenana. (EK)

I kao vuna rascupana bit ¢e brjegovi. (ED)
Sadrzaj poredenja u ovom primjeru su brda, planine, a one se
porede s vunom. Za planine kao simbol ¢vrstine, stabilnosti,

nepomiCnosti kaze se da ¢e biti kao vuna rasupane, razbacane,
mehke. [ u ovom primjeru je upotrijebljena poredbena Cestica.
(105:5) pa ih je On kao lisce koje su crvi istocili ucinio! (BK)

Te ih kao viat izjedenu ucinio. (MM)

pa ih je On kao lis¢e crvotocno ucinio? (EK)

Te ih je kao pljevu crvotocnu ucinio?! (ED)
Vlasnici slona porede se s liS¢em, pljevom. Zajedni¢ko svojstvo im
je istoCenost, upropastenost, niStavnost, beznacajnost.

U okviru razmatranja poredenja Zelimo spomenuti i kontrast i
sve figure suprotnosti koje su u Kur'anu izuzetno frekventne, jer se
suprotstavljaju vjernici i krivovjernici, vjernici i nevjernici, dobro i
zlo, prijatelji i neprijatelji vjere i sl. Mi ih nismo razmatrali jer nisu
zastupljene u nasem korpusu.

Perifraza

Malo kojoj figuri kao perifrazi tako dobro pristaje
aristotelovsko 1 ciceronovsko odredenje figure kao stilskog
(knjizevnog) uzusa. Perifraza je viSeClani opis, dakle konstrukcija
kojom se iz stilskih razloga zamjenjuje prosta ili manje slozena
jezicka jedinica kojom se moze izraziti isti pojam. Njome nazivamo
upotrebu veceg broja rije¢i za opisivanje necega za Sto bi bila
dovoljna jedna ili u najmanju ruku samo nekoliko rije¢i da to
izraze. (Kovacevié, 2000:159-174) Pod njom se podrazumijeva
zamjena jedne rije¢i sintagmom ili izrazom istog referencijalnog
znacenja, a razlicitog smisla. (Katni¢-Bakarsi¢, 2001:326)

Navest ¢emo nekoliko primjera takve upotrebe koji ¢e biti
dovoljni da potkrijepe tvrdnje da je ona kao sredstvo zastupljena u
naSem korpusu, odnosno da je u prijevodima tretirana zamjena
leksema Sirim jezickim konstrukcijama. Stilemati¢nost perifraze
proizilazi iz njezinog semantickog usloZznjavanja i s njim povezane
slikovitosti. Za perifrazu prof. Kovacevi¢ kaze da je 1 pjesnicka
slika, a samim tim 1 stilski ukras. Na semantickom su planu, jo§ da
kazemo, rije¢ 1 perifrasticka konstrukcija potpuno ekvivalentni. Uz
primjere perifraze u naSem korpusu ¢emo istovremeno navesti i
konkurentne neperifrasticke izraze (lekseme).

(2:49) — Gospodar vas, Gospodara svoga (87:15); Gospodaru nas
(2:128); Gospodaru tvome (79:19) — Bog.

(2:58) onima koji ¢ine dobra djela (BK) — dobrocinitelji.

(2:89) ono sto im je zadano (EK) — zadaca.

(2:125) za one koji ga budu obilazili (BK) — obilazitelji.

(80:37) Svako ¢e tog Dana brinuti viastitu brigu (ED) — brizni.
(81:21) Slusanog, tamo pouzdanog (MM) — vjerovjesnik.

(91:5) Onoga koji ga sagradi (ED) — Bog.

(109:1) o vi koji krivo vjerujete (ED) — nevjernici, krivovjernici.
(111:4) I Zena njegova nosacica drva (MM) — spletkasSica.

(112:2) Allah je Utociste svakom (BK) — opis Boga perifrazom.
(113:4) od zla onih koji pusu u uzlove (EK) — vracari i ¢arobnjaci.
(114:4) od zla Sejtana napasnika (BK); od zla Sejtana sto spletkari
(EK); od zla dosaptavanja onog koji primisli budi (ED) — demoni.
Osim Mlive koji koristi arabizam hanas, ostali prevode perifrazom
ili perifrastickim sintaksickim konstrukcijama.

Epitet

Epitet je rije¢ koja se dodaje imenici da bi omogudéila
stvaranje zivlje, potpunije, jasnije ili u nefemu osobito
karakteristicne predodzbe neke stvari, pojave, Zivog bica ili osobe.
(Solar, 1997:79) Stilogenost epiteta nije uvijek ista: stilogeniji su
neocekivani pridjevi uz imenicu, odnosno oni koji ujedno
predstavljaju semanticki otklon. (Katni¢-Bakarsi¢, 2001:313)

Rijec epitet (od gr¢. epitheton) oznaCavala je ukrasni pridjev.
Osim logicko-gramaticke sluzbe poblizeg odredenja imenice,
pridjev ima 1 semantostilisticku funkciju jer istice i izrazajnost
njezina znacenja. Carstvo je imenice prostrano i neodredeno.
Pridjev u sluzbi atributa odreduje mu granice i mjesto, a epitet kao
semantostilisticki postupak afektivna prilazenja imenici istice
izrazajnu vrijednost njezina znacenja. (Antos, 1972:69)

Epitet je vrlo stara semantostilisticka funkcija pridjeva. U
naSim primjerima se posebno istice inverzivni epitet zahvaljujuci
kojem ritmizacija ajeta doseze svoj vrhunac, a vidljiv je i
semanticki sklad.

(78:13) — svjetiliku plamte¢u (BK, MM); svjetiljku bukte¢u (EK);
svjetiliku plamsajuc¢u (ED).

(78:16) — basce guste (svi); vrtovi prebujni (ED).

(79:38) — Zivot zemni (ED).

(80:14) — uzvisenim, prociscenim (MM); uzviseni i cisti (BK, EK,
ED).

(84:24) — patnju neizdrzljivu (BK); kaznom bolnom (MM); patnjom
bolnom (EK); bolnu kaznu (ED).

(85:2) — i Dana obe¢anog (MM, EK); i Dana obecana (ED).

(88:3) — premorena, napacena (BK); umorna, iscrpliena (MM);
premorena, ispacena (EK); Iscrpljena i napacena (ED).

(88:10) — u dzemnetu izvanrednome (BK); u dZennetu najvisem
(MM); u basci visokoj (EK); sred Dzenneta zanosna (ED).
(88:14-16) — i postavljenih pehara, i poredanih jastuka, i razastrtih
¢ilima (svi prevodioci).

(89:20) — ljubavlju neizmjernom (MM); ljubaviju golemom (EK);
nezasitom ljubavlju (ED).

(95:5) — stepene najjadnije (ED).

(95:6) — nagrada neprekidna (BK, MM, EK); nagrada neiscrpna
(ED).

(98:8) — vrtovi edenski (BK, ED).

(101:11) — vatra uzarena (BK, EK); vatra zZestoka (MM); pakao
uzareni (ED).

(111:3) — vatra rasplamsala (BK, MM); vatra usplamtjela (EK);
ognju rasplamsalom (ED).

Personifikacija

Posebna vrsta metafore, personifikacija (od lat. persona i
facere — ,lice* 1 ,Ciniti*), prenosi znafenje s nezivog na Zivo,
predstavlja oCovjeCenje nezivog, podtip metafore. M. Kovacevicé
kaze da se svaka personifikacija ne obavlja samo preko metafore,
nego 1 metonimije i sinegdohe, ne mora biti vezana za samo jednu
vrstu rijeci, podrazumijeva vezu najmanje dviju leksema. Moze se
reci da je personifikacija takva podvrsta metafore ili sinegdohe kod
koje se nezivim predmetima i pojavama iz nezive prirode daju
osobine Zivih bi¢a.

(2:42) — istinu neistinom odijevate (ED).

(2:53) — knjiga rastavlja (BK).

(2:69) — boja raduje (MM).

(2:102) — sejtani kazivali (ED).

(79:6) — zemlja zadrhti (ED).

(79:8) — srca trepere (ED).

(80:13) — listovi casni (ED).

(81:3) — se planine pokrenu (ED).

(81:18) — i tako Mi jutra pri njegovom disanju (ED).

(89:4) — i tako Mi no¢i kada odlazi (MM); ostali: nestaje, jenjava.
U svim navedenim primjerima rijeci su poprimile osobine zivih
bica, ¢ovjeka koji dise, odijeva se, razumije, izvrSava naredenje i sl.

314



Zbornik radova Islamskog pedagoskog fakulteta u Zenici br. 11/2013.

Zakljucak

Na kraju, da rezimiramo. Govor o Kur'anu nema kraja, kako
o njegovoj formalnojezickoj tako i o semantickoj dimenziji Teksta.
Kur'an insistira na autoritetu jezika, nigdje u Kur'anu nije re¢eno
sve na jednom mjestu, kompletna slika jeste kompletan Kur'an.

Dostavljanje onoga §to objavljuje Poslaniku onima koji ne
poznaju arapski jezik moguée je samo putem prevodenja.
Prevodenje Kur'ana, dakle, nije samo pozZeljno, ve¢ i neophodno.
Kur'an je jezicki spomenik, kako rece prof. Lati¢, te je prema tome
uvijek izazov za prevodenje na svakom jeziku, jer svako novo
padanje rodne kise zbiva se iz drukcije rasporedenih oblaka istog
neba.

Ovim radom smo utvrdili zaista neponovljivost forme izraza
kojom je Bog okoncao komunikaciju s covjeCanstvom. Posebno
smo dokazali prisustvo metafore, metonimije, poredenja i drugih
semantickih figura.

Savremeni bosanski jezik 1 njegova leksicka grada
lingvisticko su polje koje treba oplijeviti, njegovati i podizati da bi
nase buduce generacije lingvista imale §to plodniji teren za dalja 1
dublja istrazivanja. To su prevodioci Kur'ana zasigurno ucinili, jer
Kur'an je djelo snazne i viSesmislene kontekstualizacije i samo ga
je tako ispravno poimati.

Na$ rad pretenduje da otvori istrazivanja u ovom polju
realizacije jezika. U tome smo, zasigurno, prokrCili put i
zainteresirali naSe mlade na daljnja istraZivanja na polju religijskog
teksta i sakralnog stila opcenito.

Proffesional article

TROPES — FIGURES OF SPEECH IN BOSNIAN
TRANSLATIONS OF THE QUR’AN

Nermin Susi¢, MA, Senior Assistant

Abstract

Translation is a kind of a trial for the target language, a test of
its expressive possibilities, but also an exam of the abilities and
skills of a translator. Even the best translators refrained from
translating “holy books”, due to the challenges of uniqueness of the
form and as a precaution of potential sin and (or) blasphemy which
translation can cause. However, translating the Word of God, in
this case, the Qur’an, is a necessity, and for Bosniaks, it is a
national mission, it testifies to their religious tradition written in
Bosnian language at a given time.

Therefore, translations of the Qur'an deserve a serious
scientific analysis and a responsible, multifaceted research
approach, about which we have not had a chance to read a lot in
linguistics, in particular Bosnistics. The exceptions are the books of
Dz. Lati¢, PhD, and his scientific and professional papers published
in the Proceedings of FIS. This study comprises a corpus of four
well-known Bosnian translations of the Qur’an, as follows: Besim
Korkut, Mustafa Mlivo (whose authenticity is disputed, i.e. its
direct translation from the Arabic original), Enes Kari¢ and Esad
Durakovi€.

Furthermore, due to the volume of the material, objects of
interest are focused on the first and thirtieth juz (first twenty and
last twenty pages of translations of the Qur'an) from which all
examples of specific linguistic phenomena and regularities have
been taken.

The main objectives of this paper are: initiation and
actualisation of lexicological and general semantic research of
translations of the sacred text, which are grammatically interesting
and stylogenic, the research of specific lexical-semantic level of
linguistic structure of the translations of the Qur'an and a scientific
contribution to the study of this kind of discourse.

The task of the paper is to describe, or reinterpret the
theoretical principles of lexical semantics of Bosnian language by

using examples from the corpus, then to affirm the Bosnian
language standard by highlighting examples which contribute to the
strengthening of linguistic norm in all segments. For the purpose of
achieving the objectives and tasks, different methods have been
used: monographic, descriptive, comparative, contrastive and
lexical-stylistic method.

The Qur'anic text is a real repository for stylistic
interpretation as well (and not only stylistic, of course) and its
literary perfection is a proof of its divine origin. In this paper, a
repertoire of semantic figures — tropes, typical contexts in which
they operate, their meaning and use have been noted.

Stylistics, no matter how successful it is, cannot penetrate into
the secret of Qur’anic ijaza (supernatural origin), “as anatomy
cannot penetrate into the mystery of creation.”

Keywords: tropes, lexical-semantic figures, stylem, metaphor,
metonymy, synecdoche, periphrasis, epithet, personification, simile

